Беларуская мова, 9 клас
Тэма. Коска і кропка з коскай у бяззлучнікавых сказах.

Мэты:  
· Азнаёміць з правіламі пастаноўкі коскі і кропкі з коскай у бяззлучнікавых складаных сказах.

· Выпрацоўваць уменні правільна пунктуацыйна афармляць бяззлучнікавыя складаныя сказы (ставіць коску і кропку з коскай паміж  прэдыкатыўнымі  часткамі  бяззлучнікавых складаных  сказаў  паводле правілаў); інтанаваць бяззлучнікавыя складаныя сказы, паміж часткамі якіх ставіцца коска і кропка з коскай.

· Развіваць вуснае маўленне вучняў, уменне дакладна фармуляваць свае думкі, камунікатыўныя навыкі, мысленне вучняў, спрыяць развіццю творчай актыўнасці і ініцыятывы вучняў.
· Выхоўваць у вучняў цікавасць да прадмета, пачуццё таварыскасці і  калектывізму, любові і павагі да роднай мовы.

Тып урока: вывучэнне новага матэрыялу

Від урока: урок – прэзентацыя.

Тэхналогія: з элементамі праектнай  тэхналогіі, тэхналогіі мнагамерных дыдактычных інструментаў.

Формы навучання:  калектыўная работа, работа ў групах, работа ў парах, індывідуальная работа.
Абсталяванне: мультымедыйная прэзентацыя, дыдактычны матэрыял для выканання заданняў і рэфлексіі, інтэлектуальная карта “Знакі прыпынку ў бяззлучнікавых складаных сказах”, вучэбны дапаможнік для  вучняў 9 класа, “Тэрмометр настрою”.

1.Арганізацыйны момант. Стварэнне спрыяльнай  атмасферы, устанаўленне камунікацыі.

Добры дзень, мае паважаныя вучні! Мне сёння вельмі прыемна сустрэцца з вамі на ўроку беларускай мовы, таму, скажу шчыра, у мяне выдатны настрой.

А ў вас? Таксама выдатны? Цудоўна! Тады, калі ласка, вазьміце ручкі адзначце вось на такіх тэрмометрах градус настрою, які адпавядае вашаму ўнутранаму стану цяпер, у пачатку ўрока. А ў канцы ўрока мы зноў звернемся да вашых тэрмометраў. Справіліся, дзякуй. (Напрыклад, мой градус настрою 70.)
А зараз, калі ласка, звярніце ўвагу на экран, на эпіграф
Словы і гукі твае чароўныя,

Ты наша спадчына галоўная,

Будучыні аснова.

Мікола Маляўка
Падумайце над яго зместам, і растлумачце сэнс, як вы разумееце гэтыя радкі. (Адказы вучняў)

А цяпер прыгожа прачытайце, і  дайце, калі ласка, назву гэтаму эпіграфу. 
А зараз запішам дату і класная работа ў сшыткі.
Запішыце словы М.Маляўкі ў сшыткі.

Настаўнік. – Вызначце, калі ласка, структуру гэтага сказа.

Вучні. (Сказ складаны, часткі звязаны пры дапамозе інтанацыі)

Настаўнік. – А колькі частак мае гэты сказ?

Вучні. (Дзве)
Настаўнік. А як вы вызначылі?

-Які знак прыпынку стаіць паміж часткамі?

Вучні. (Коска)
-Пабудуйце схему гэтага сказа.

Настаўнік . Правільна. Малайцы! Дзякуй!
Настаўнік. А вось яшчэ вельмі прыгожыя словы пра нашу мову. 

        Слова спявае, палае, чаруе;

Матчын запеў – несуцішны ў ім,

Я пазнаю гэту праўду старую,

Свет, цэлы свет б’ецца ў сэрцы маім.

Цудоўны словы? Праўда?
Давайце зверымся да першых двух радкоў. 

          Слова спявае, палае, чаруе;
 
Матчын запеў – несуцішны ў ім,

Давайце вызначым структуру гэтага сказа.
Вучні. (Бяззлучнікавы складаны сказ)
Настаўнік . Які знак прыпынку вы бачыце тут.
Вучні. (Кропка з коскай)
Настаўнік . У першым выпадку, у словах М.Маляўкі часткі былі раздзелены коскай а тут кропкай з коскай.

Дык над чым мы будзем працаваць сёння на ўроку, якія вашы меркаванні. Дзякуй. Тэма нашага занятка “Коска і кропка з коскай у бяззлучнікавых складаных сказах”. 
Настаўнік. Засталося нам вызначыць канкрэтныя  задачы, над вырашэннем якіх будзем працаваць. Прапаноўваю вам, вось такі прыём:
запісана слова “сказ” у вертыкальным напрамку, кожная літара – пачатак адной з задач, напрыклад.

С – садзейнічаць, чаму? Сфармуляваць што? 

К – 

А – 

З – 

Вашы меркаванні?

С – сфармуляваць правілы пра бяззлучнікавы складаны сказ;

К – карыстацца бяззлучнікавымі складанымі сказамі ў маўленні;

А – адрозніваць бяззлучнікавыя складаныя сказы ад складазлучаных, складаназалежных;

З – знаходзіць  у розных тэкстах такія сказы. Запомніць правілы пастаноўкі знакаў прыпынку.

Настаўнік. Паколькі ўрок ў нас сёння не зусім звычайны, давайце нашу тэму прапрацуем праз выпуск лінгвістычнай газеты. Згодны?

Над стварэннем газеты працуе шмат людзей. Гэта журналісты, мастакі-афарміцелі, фатографы, карэктары, рэдактары. Калі вы не супраць, я буду галоўным рэдактарам нашай газеты, а вы – супрацоўнікі газеты.

Напэўна патрэбна даць назву газеце, як мы яе назавём? Магчыма, так, як і эпіграф. “Родная мова”,  мы яе так і назавём, згодны?
З вашага дазволу першая старонка няхай будзе мая, галоўнага рэдактара. Другую старонку газеты, чаму прысвячаем? – зразумела нашай тэме. Вось яна. Коска і кропка з коскай у бяззлучнікавых складаных сказах.
Я не адкрыю вам нічога новага, калі скажу, што кожная газета мае некалькі рубрык.

-Ці зразумела вам лексічнае значэнне слова рубрыка?

(Я бачу: ўзніклі цяжкасці, тады папрацуйце з тлумачальным слоўнікам)

Рубрыка – загаловак раздзела ў газеце ці часопісе.

І. Наступная рубрыка – “Гэта нам вядома”:

Праверка дамашняга задання. Лічбавы дыктант.
Настаўнік. – Я, як галоўны рэдактар прапаноўваю вам наступную рубрыку “Гэта нам вядома”, лічбавы дыктант, які дапаможа мне актуалізаваць вашы веды.

- Будзьце ўважлівымі.  Я прапаноўваю вам  сцвярджэнні. Калі сцвярджэнне правільнае, стаўце лічбу 1, калі не – 0.

1.Часткі бяззлучнікавых складаных сказаў звязаны пры дапамозе злучальных злучнікаў. (не – 0)

2.Бяззлучнікавыя складаныя сказы бываюць з аднатыпныі і рознатыпнымі часткамі. (Так -1)

3. Бяззлучнікавыя  складаныя сказы з   аднатыпнымі часткамі  набліжаны да складаназлучаных. (Так – 1);

4.Бяззлучнікавыя скаладаныя сказы з   разнатыпнымі часткамі  набліжаны да складаназалежных. (Так – 1);

5. Калі  бяззлучнікавы складаны сказ з аднатыпнымі часткамі  набліжаны да  складаназлучаных сказаў, то паміж часткамі ставяцца працяжнік, двукроп’е. (Не - 0)

6. Калі бяззлучнікавы складаны сказ з аднатыпнымі часткамі  набліжаны да  складаназалежных, то паміж часткамі ставіцца коска, кропка з коскай. (Не - 0).

Настаўнік. -Зверце свае адказы на экране.

Настаўнік. – Падыміце, калі ласка, рукі ў каго былі памылкі. Прыемна, большасць вучняў тэму папярэдняга ўрока засвоіла добра, а тыя, хто з заданнем справіўся часткова, старайцеся дапрацавць свае недахопы ў працэсе ўрока.

ІІ. Наступная наша рубрыка

“Вучымся і пазнаём”

Настаўнік. Я думаю не адна лігвінстычная газета не можа абысціяся без такой рубрыкі, як “Вучымся і пазнаём”.

Супрацоўнікі газеты павінны не толькі ведаць правілы арфаграфіі, але і пунктуацыі, а газетныя тэксты змяшчаюць шмат бяззлучнікавых сказаў: і з коскай, і з кропкай з коскай. У нас ужо створаны тры творчыя групы.Кожнай групе - сваё заданне. Час выканання шэсць хвілін.

1 група. “Супрацоўнікі-даследчыкі”

Вызначыць  сэнсава-граматычныя адносіны паміж часткамі ў бяззлучнікавых складаных сказах і зрабіць вывад. Калі цяжка вызначыць сэнсава-граматычныя адносіны, то карыстайцеся лінгвістычным тэкстам § 27, с.138-139.

1.Адшумела лета каласамі, у паплавах зялёных адцвіло; журавы на поўдзен пад крыламі паняслі ліпнёвае цяпло. (Паслядоўнасці)

2.Яна нам дадзена адзіная

На ўсё жыццё, на цэлы век;

Мова прыветная, радзімая,

Ты наш галоўны запавет. (Адначасовасці)

2 група. “Супрацоўнкі -рэдактары”

Складзіце  інтэлект-карту (разумную шпаргалку) па тэме “Складаны бяззлучнікавы сказ”,  абапіраючыся  пры гэтым на лінгвістычны матэрыял § 27, с.138-139.

3 група. “Супрацоўнікі-канструктары”

Спісаць прыказкі, расставіць знакі прыпынку і пабудаваць схемы. 

V.Гімнастыка для вачэй.
VІ. Прадстаўленне творчых работ

Настаўнік. – 6 хвілін прайшлі. Калі ласка, вашы напрацоўкі.

Слова супрацоўнікам-даследчыкам.

Заданне для ўсіх: уважліва слухаць, зразумець усё, каб потым вызначыць сэнсава-граматычную адносіну ў тым сказе, які я вам прапаную.

1гр. -Малайцы! Правільна.

-Які вы вывад зрабілі?

-Якія адносіны пераважалі ў вашых сказах?

(Адначасоваці, паслядоўнасці)

-Якія знакі прыпынку сустрэліся вам у бяззлучнікавых сказах?

(Коска, кропка з коскай).
Вызначыць  сэнсава-граматычныя

адносіны паміж часткамі ў бяззлучнікавых складаных сказах 

З канца ў канец вуліца была запруджана людзьмі; раздаваўся смех , звінелі песні, гучала сакавітае  беларускае слова. 

Чалавек ствараў мову, яна вучыла адчуваць і думаць вобразамі. 
2гр. Слова супрацоўнікам-рэдактарам. Заданне для ўсіх: уважліва паслухаць і сказаць, і запомніць якія знакі прыпынку ставяцца ў бяззлучнікавых складаных сказах, каб потым справіцца з маім заданнем.

І тады я ўспамінаю кожны куток роднай зямлі, яе людзей; асабліва 

мілагучнай становіцца мова.

Мы багатыя нашчадкі, мы маем больш за сорак тамоў, выдадзеных 
твораў беларускага фальклору. 
3 гр. Слова супрацоўнікам-канструктарам. Заданне для ўсіх: будзьце вельмі ўважлівымі, таму што вы будзеце выконваць аналагічныя заданні.

Мова – душа народа, векавая праца  многіх пакаленняў; беларускае слова нельга не шанаваць. 
ІІІ. Калектыўная праца. Рубрыка “Наша ворчасць”

- А зараз я вам прапаную міні-прект на тэму “Што новага даведаліся на ўроку” (дзве хвіліны)
IV. Рубрыка “Арфаграфічная хвілінка”

Настаўнік. - Выпуск нашай газеты завяршаецца і апошняя наша рубрыка “Арфаграфічная хвілінка”, яка пазволіць удасканаліць навыкі правапісу спалучэнняў шч у словах, якія адпавядаюць правілам новай рэдакцыі.


Шчодры, шчасце, пяшчота, шчадраваць, Шчадрэц, нішчымніца, шчаслівы, рашчыніць (цеста), рошчына, няшчасны, калядоўшчыкі.

Настаўнік. - Што вы заўважылі ў правапісе гэтых слоў?

(Спалучэнні шч пішуцца нязменна).

(Многія гэтыя словы звязаны з сённяшнім нашым днём, бо праваслаўныя вернікі адзначаюць свята Шчадрэц).

V. Дамашняе заданне.

VI гр. Падвядзенне вынікаў урока. Выстаўленне адзнак.

Настаўнік. – Вось і атрымалася ў нас лінгвістычная газета па тэме “Коска і кропка з коскай у бяззлучнікавых сказах.” Наперадзе вас чакаюць яшчэ ўрокі па тэме бяззлучнікавыя складаныя сказы. Пагэтаму кожны ўрок вы будзеце дабаўляць старонкі ў нашу газету, а затым прашыеце яе. А я вас заклікаю, любіць нашу мову, ганарыцеся ёю, бо як сказаў Мікола Маляўка ў эпіграфе што “Мова –наша галоўная спадчына ”, і яе трэба берагчы, як галоўны і неацэнны скарб.

Адзнакі за ўрок.

· Дзякуй усім за працу. 
Настаўнік. – Як змяніўся паказчык тэмпературы на вашым тэрмометры настрою?  Падняўся ці апусціўся ртутны слупок? Хочацца паслухаць вашы адказы.

- Я рада за вас, што настрой у вас не сапсаваўся, а палепшыўся.

І з нагоды свята хачу пажадаць вам шчасця, здароўя, добрых адзнак і хачу даць вам рэцэпт шчасця, каб яно спадарожнічала вам усё жыццё.

Рэцэпт шчасця

Вазьміце кубак цярпення, уліце туды поўнае сэрца кахання, кіньце дзве жменькі шчырасці, плюхніце туды ж гумару, пасыпце дабрынёй, дадайце як мага больш веры і ўсё гэта добра змяшайце. Потым намажце на кавалачак адпушчанага вам жыцця і  прапаноўвайце кожнаму, каго сустрэнеце на сваім шляху.




























